
 



Uvodna riječ  

U 2019-u smo ušli bez formiranog Vijeća ministara BiH, sa novim/starim nadmudrivanjima u vezi sa 

ulaskom u NATO, te parlamentarcima Predstavničkog doma BiH koji, za pet mjeseci, nisu održali niti 

jednu sjednicu, ali su uredno uzeli svoje plate koje su daleko veće nego kod njihovih kolega u regionu.  

Mjesečna plata parlamentarca sa paušalima u BiH iznosi oko šest prosječnih plata ili 14 najnižih penzija 

u BiH!  

Pored toga, prošle godine u decembru smo obilježili i neslavnu desetogodišnjicu od neimplementiranja 

presude Evropskog suda za ljudska prava u slučaju Sejdić-Finci i drugi. O potrebi da se Ustav izmijeni, ali 

i orodni, jedino još glasno govori Inicijativa Građanke za ustavne promjene.  

U 2019. ušli smo i sa novim privođenjima članova i podržavatelja grupe Pravda za Davida i zabranama 

bilo kakvog okupljanja ove grupe. Iako je iz MUP RS u više navrata saopšteno da ne postoji trajna 

zabrana okupljanja, svi zahtjevi koji su u ime grupe podnijeti za odobravanjem javnih skupova su 

odbijeni!  

Priliv migranata u BiH nastavljen je i tokom cijele prošle godine, a domaće vlasti i dalje nisu spremne da 

se ozbiljno i odgovorno uhvate u koštac sa migrantskog krizom. A u BiH je sve teže i disati! Prema 

izvještajima medija, stanovnici Sarajeva, Tuzle, Zenice, Ilijaša, Visokog,... žive u najzagađenijim 

gradovima u Evropi. No, izgleda da činjenica da udišemo vazduh izuzetno štetan po zdravlje, odgovorne 

ne brine previše.  

Bilo je i nekih pozitivnih stvari, kao što je održavanje prve BH Povorke ponosa u Sarajevu i Trećeg 

feminističkog festivala (BLASFEM) u Banjaluci. No, kad se sve sabere i oduzme, ne ostaje puno mjesta 

za optimizam i vjeru u pravnu državu i nepovredivost i univerzalnost ljudskih prava. Pa ipak, nastavili 

smo sprovoditi aktivnosti kojima je cilj upravo jačanje pravne države i promocija i zaštita ljudskih prava. 

Koliko i šta smo radili tokom 2019. možete pročitati u izvještaju koji je pred vama, a koji „otvaramo“ sa 

tri zahvalnice koje smo dobili od Centra za životnu sredinu, Ženske mreže BiH i Organizacionog odbora 

BH Povorke ponosa na koje smo izuzetno ponosni!  

 

 

 

 



O NAMA 

Helsinški parlament građana (HPG) Banja Luka je registrovan 16. avgusta 1996. godine kao lokalna 
nevladina organizacija u Republici Srpskoj/Bosni i Hercegovini. Od tog vremena HPG Banja Luka je 
aktivno uključen u promociju, jačanje i povezivanje civilnih inicijativa na lokalnom i regionalnom nivou i 
radi na pomirenju i osnaživanju marginalizovanih društvenih grupa za političko djelovanje.  

Naša misija: HPG je organizacija koja podržava i stimuliše autonomnost i slobodu svih građana, 
uključivanjem marginalizovanih društvenih grupa, naročito žena i mladih, u demokratske procese. 

Naša vizija: Društvo jednakih mogućnosti za sve. 

 

Prioriteti djelovanja Helsinškog parlamenta građana Banja Luka:  

• Osnaživanje marginalizovanih grupa, posebno žena, mladih i manjinskih grupa, za političko 
djelovanje i unapređenje svog položaja u društvu, 

• Uticaj na institucije vlasti u Bosni i Hercegovini radi unapređenja zakona i javnih politika prema 
ovim grupama, 

• Povećanje zastupljenosti i bolja prezentacija žena, mladih i manjina u medijima, 

• Jačanje svijesti građana i građanki u Bosni i Hercegovini o diskriminaciji marginalizovanih grupa i 
mehanizmima zaštite njihovih prava,  

• Jačanje saradnje sa drugim organizacijama i institucijama u Bosni i Hercegovini, ali i na 
međunarodnom nivou, 

• Približavanje obrazovnih programa, literature, znanja i vještina u vezi sa izgradnjom mira, razvojem 
civilnog društva i ljudskim pravima građanima i građankama BiH, 

• Kontinuirano usavršavanje osoblja Helsinškog parlamenta građana Banja Luka i rad na održivosti 
organizacije. 

HPG Banja Luka je u 2011. godini provodio svoje aktivnosti u tri programska područja: 

o Jačanje civilnog društva i transformacija javne vlasti u servis građana 

o Zalaganje za rodnu jednakost  

o Stvaranje uslova za intenzivnije uključivanje mladih u javni život  

Edukativni programi – HPG Banja Luka okuplja trenerice i trenere koji za potrebe naše i drugih 
organizacija vode obuke iz oblasti: jačanja kapaciteta nevladinih organizacija (strateško planiranje, 
fundraising, kampanja, odnosi sa javnošću...), nenasilne komunikacije, rješavanja sukoba, ljudskih prava 
i ravnopravnosti polova. Na ovaj način HPG Banja Luka promoviše svoje ciljeve i politiku i drugim 
društvenim grupama koje nisu direktno obuhvaćene projektima, a doprinosi i finansijskoj održivosti 
organizacije. 

 

 



POSTIGNUĆA 
ili  

NAJZNAČAJNIJI REZULTATI RADA HELSINŠKOG PARLAMENTA GRAĐANA  
1996 - 2019 

 
 
Od svog osnivanja, 1996. godine, do danas, Helsinški parlament građana je implementirao više od 60 
projekata na lokalnom i regionalnom nivou, usmjerenih na osnaživanje različitih marginalizovanih 
grupa za aktivniji angažman u javnom i političkom životu. Kao najznačajnija postignuća našeg rada 
izdvajamo:  
 
1. Organizacija prvog poslijeratnog susreta mladih u BiH i osnivanje Omladinske mreže BiH koja djeluje 

i danas i broji oko 1000 članova, omladinskih organizacija i pojedinaca;  
2. Osnivanje Akademije za mlade političke lidere/ice (Akademiju danas vodi nevladina organizacija 

Perpetuum mobile iz Banjaluke);  
3. Podrška registraciji Saveza nacionalnih manjina Republike Srpske i uspješno zagovaranje donošenja 

Zakona o pravima pripadnika nacionalnih manjina u RS;  
4. Iniciranje uvođenja posebne emisije o nacionalnim manjinama na javnom servisu RTRS (emisija Bono 

Homo se više ne emituje na televiziji RS, dok se emisija Korijeni, posvećena nacionalnim manjinama, 
i danas emituje jednom mjesečno na radiju RS);  

5. Pokretanje pitanja i diskusije o diskriminirajućoj odredbi “Ostali” u Ustavu BiH;   
6. Zagovaranje i podrška osnivanju Savjeta nacionalnih manjina, kao posebnog savjetodavnog tijela 

Narodne skupštine RS;  
7. Iniciranje i potpisivanje Memoranduma o saradnji između Banjaluke i Pule (Memorandum je 

potpisan 28. marta 2011. godine s ciljem promocije multikulturalizma, interkulturalnog dijaloga i 
poboljšanja prekogranične saradnje između pripadnika nacionalnih manjina);  

8. Omladinska kampanja “Vratite nam prostore” u kojoj smo aktivno učestvovali, rezultirala 
dodjeljivanjem prostora omladinskim organizacijama u 11 opština u BiH (2000);  

9. U saradnji sa Gradskom upravom Banja Luka, Helsinški parlament građana je 2003. godine pokrenuo 
Bilten grada Banja Luka koji se i danas štampa jednom mjesečno. 

10. Učešće u zagovaračkim akcijama u vezi sa usvajanjem Zakona o ravnopravnosti polova 2003;   
11. Analiza primjene Zakona o ravnopravnosti polova sa aspekta sudske prakse, i na osnovu analize 
2009., iniciranje donošenja izmjena i dopuna Zakona o ravnopravnosti polova BiH (naš najznačajniji 
amandman koji je usvojen i ugrađen u izmjene i dopune Zakona odnosi se na obavezu državnih tijela na 
svim nivoima organizacije vlasti i tijela lokalne samouprave da osiguraju zastupljenost od 40% jednog 
od polova u upravljanju, procesima odlučivanja i predstavljanju);  
12. Učešće u pripremi Gender akcionog plana BiH;  
13. Koordinacija i izrada Alternativnog izvještaja o implemntaciji CEDAW i stanju ženskih ljudskih prava 
u BiH 2010. godine (izvještaj je predstavljen Komitetu CEDAW u Ženevi u julu 2013) i 2016;  
14. Iniciranje i izrada (u saradnji sa ženskim nevladinim organizacijama u BiH) Platforme ženskih 
prioriteta za ustavne promjene sa amandmanima na Ustav BiH iz rodne perspektive (2013).  
Amandmani su upućeni kolegiju Zastupničkog doma Parlamentarne skupštine BiH na razmatranje;  
15. Dostavljanje amandmana na Porodični zakon RS s ciljem definisanja kategorije samohrani roditelj u 
zakonskom tekstu u skladu sa realnim stanjem na terenu i potrebama samohranih roditelja, te 



iniciranje da se u RS uspostavi Alimentacioni fond (izmjene i dopune Porodičnog zakona još nisu ušle u 
skupštinsku proceduru);  
16. Potpisivanje Memoranduma o saradnji sa Zavodom za zapošljavanje RS s ciljem poboljšanja 
položaja samohranih majki na tržištu rada (potpisan u junu 2012);  
17. Učešće u “Globalnom monitoringu medija 2005 (GMMP)”, u kojem je, pored BiH, učestvovalo 75 
zemalja iz cijelog svijeta;  
18. Kao članica  Koalicije nevladinih organizacija BiH "Raditi i uspjeti zajedno" učestovali smo u izradi 
"Sporazuma o saradnji između Vijeća ministara Bosne i Hercegovine i nevladinog sektora u BiH”, 
"Strategije razvoja nevladinog sektora u BiH", "Kodeksa za nevladin sektor u BiH" i "Standarda kvaliteta 
usluga između Vijeća ministara BiH i nevladinog sektora u BiH". 
19. Ustanovljavanje novinarske nagrade “Srđan Aleksić” za profesionalno i angažovano izvještavanje o 
marginalizovanim grupama u BiH (od 2011 organizovali smo tri ceremonije dodjele novinarskih 
nagrada, a od septembra 2013. godine nagrada je “vlasništvo” Mreže za izgradnju mira BiH);  
20. Ustanovljavanje Ženske političke akademije za  mlade žene iz političkih partija i organizacija civilnog 
društva (početkom 2014 upisana je II generacija polaznica);  
21. Iniciranje i osnivanje Ženske alternativne vlade BIH kao neformalnog tijela na političkoj sceni BiH 
(Vlada je zvanično promovisana u jesen 2012);  
22. Nominacija Slađane Ujić, članice Ženske alternativne vlade BiH i predsjednice udruženja SNOP iz 
Rogatice za “Nagradu za žensku kreativnost u ruralnom životu” (Slađana Ujić je prva žena iz BIH koja je 
dobila ovu značajnu nagradu i priznanje);   
23. Umrežavanje i jačanje kapaciteta najmanje 100 organizacija civilnog društva u BiH, kroz edukacije i 
podjelu malih grantova;   
24. Izbor da obavljamo funkciju sekretarijata Mreže za izgradnju mira;   
25. Koordinirajuća organizacija Inicijative Građanke za ustavne promjene 2014-2018 koja okuplja 36 
organizacija i pojedinki; 
26. Kao svoja postignuća naveli bismo i brojna istraživanja i analize na kojima smo radili, što je 
rezultiralo objavljivanjem 38 publikacija koje su dostupne na našem web sajtu. Prema dostupnim 
serverskim podacima najveći broj posjeta web sajtu organizacije odnosi se upravo na rubriku 
Publikacije i preuzimanje (download) dostupnih publikacija. 
27. Posjedovanje biblioteke sa preko 2000 naslova u oblasti ženskih ljudskih prava, nasilja/nenasilja, 
prava, filozofije, političkih nauka, LGBT, ljudskih prava, koji se mogu iznajmiti i služe kao resursi za 
analize i pisanje naučno istraživačkih radova u društvenim oblastima. 
 28. Kroz neformalnu koaliciju nevladinih organizacija podržali smo pripremu i pisanje Izvještaja  
 u sjeni o napretku BiH za 2013, 2014, 2015. I 2016. godinu.  
29. Pokrenuli web platformu www.ukljuci.in posvećenu osobama sa invaliditetom. 
30. Pokrenuli web stranicu http://ukljuciseu.org/ koja se bavi procesom EU integracija iz rodne 
perspektive. 
 
 
 
 
 
 
 

http://www.ukljuci.in/
http://ukljuciseu.org/


 



Programsko područje:  

Jačanje civilnog društva i transformacija javne vlasti u servis građana 

Ciljevi ovog programskog područja su izgradnja i jačanje demokratije kroz podizanje svijesti građana o 
demokratskim principima i procesima, ohrabrivanje građana da pokreću različite inicijative i učestvuju u 
donošenju odluka na svim nivoima vlasti. Kroz različite aktivnosti u okviru ovog programskog područja 
nastojimo uspostaviti što bolju saradnju između građana i institucija vlasti.  

U okviru programskog područja u 2019. godini radili smo na više projekata:  "PRO Budućnost II",  
„(O)živimo javne prostore III“, „Podrška građanskom aktivizmu“,  „Zajednice različitih, ali 
ravnopravnih građana“, „Živa biblioteka“, te na organizaciji dodjele novinarskih nagrada „Srđan 
Aleksić“. 

 

PRO-BUDUĆNOST - Pomirenje, Razumijevanje, Odgovornost za budućnost 
 
Chatolic relief service (CRS), u partnerstvu s Karitasom Biskupske konferencije Bosne i Hercegovine, 
Forumom građana Tuzla, Helsinškim parlamentom građana iz Banja Luke i Kultom iz Sarajeva, provodi  
petogodišnji projekat s ciljem izgradnje pomirenja i povjerenja među građanima svih etničkih skupina u 
Bosni i Hercegovini. Cilj projekta je da građani BiH, ohrabreni ključnim društvenim akterima, zagovaraju 
za društvene promjene.  
PRO Budućnost djeluje u više od 75 opština i gradova s ciljem izgradnje mira unutar i među 
zajednicama, koje su podijeljene po entiteskim linijama. Poseban fokus je na mladim ljudima, ženama i 
manjinama koji imaju priliku učestvovati u treninzima, mirovnim kampovima i konferencijama i drugim 
događajima da bi se do najveće moguće mjere povećao uticaj ovih grupa na društvene promjene i 
izgradili čvsti temelji za pomirenje.  
Projekat PRO Budućnost koji se finansira od strane USAID-a,  je počeo u oktobru 2013. godine i završio 
u septembru 2017. Odmah nakon završetka počela je implementacija, novog petogodišnjeg Pro-
Budućnost II projekta sa istim ciljevima. 
 
Nagrada za Radne grupe 
 
U sklopu ovog projekta u prošloj godini je ustanovljena Pro-Budućnost nagrada za Radne grupe koja se 
dodjeljuje članovima radnih grupa koje djeluju unutar ovog projekta.  
Nagrada za Radne grupe i članove Radnih grupa ima za cilj da oda priznanje za zalaganje koje su iskazali  
kroz projekat Pro-Budućnost u svojoj lokalnoj zajednici i šire i da bude dodatna motivacija za budući 
rad. 
Nagrada se dodjeljuje za partnerstvo, profesionalan i ljudski odnos i istrajnost u radu na pomirenju i 
izgradnji mira u Bosni i Hercegovini. Radne grupe djeluju u više od 75 lokalnih zajednica u Bosni i 
Hercegovini i čine ih osobe iz lokalnih institucija, nevladinih organizacija, škola, vjerskih zajednica, te 
istaknuti pojedinci unutar zajednica. Od početka projekta 2013. godine one čine jednu od ključnih 
karika za uspješnu implementaciju aktivnosti u lokalnim zajednicama i to rade na volonterskoj bazi. 
Dobitnici ove nagrade za 2019. godinu su Slađana Lazarević iz Petrova, Ajda Agić iz Gornjeg 
Vakufa/Uskoplja i Enes Avdičević iz Teočaka. 
 



 
Dodjela nagrade za Radne grupe Ajdi Agić, Gornji Vakuf/Uskoplje, decembar 2019. 

 

 
 

Živa Biblioteka 
 
Tokom 2019. godine u sklopu projekta Pro-Budućnost, između marta i decembra, urađeno je deset 
sesija „Živih biblioteka“ u deset različitih gradova u Bosni i Hercegovini, na kojima je učestvovalo više 
od  330 učesnika, uglavnom učenika i učenica srednjih škola.  
 
 

 
Živa biblioteka, Gračanica, decembar 2019. 

 

 

Žive biblioteke su organizovane u Zvorniku, 
Ugljeviku, Mostaru, Stocu, Banjaluci, 
Kladnju, Varešu, Kupresu, Jezeru i 
Gračanici.  
Učesnici su imali priliku da kroz ovu 
aktivnost razgovaraju sa različitim „živim 
knjigama“, i to sa samohranom majkom, 
žrtvom porodičnog nasilja i slijepom 
osobom, ratnim veteranom, pripadnikom 
porodica nestalih, logorašem, 
mirotvorcem, sestrom koja je izgubila 
brata, te povratnicom, bivšim ovisnikom i 
civilnom žrtvom rata. Žive bilioteke su 
imale za cilj da se kroz otvoren razgovor 
između čitalaca i knjiga, čitaoci upoznaju 
sa tamnom stranom rata i, što je veoma 
važno, sa žrtvama koje dolaze iz drugih 
naroda, prema kojima vladaju predrasude. 



Novinarska nagrada Srđan Aleksić 
 
Dodjela Novinarske nagrade „Srđan Aleksić“ je organizovana 10. decembra u „Staklencu“ u Banjaluci 
povodom Dana ljudskih prava. 
Na ovogodišnji konkurs za novinarsku nagradu „Srđan Aleksić“ pristiglo je ukupno 20 prijava novinarki i 
novinara i 3 prijedloga nevladinih organizacija.  
Odlukom četvoročlanog žirija dobitnici Novinarske nagrade „Srđan Aleksić“ za profesionalno 
izvještavanje u 2019. su novinari/ke: Tahir Žustra sa televizije Nova BH i Gordana Vila sa RTRS-a. 
Specijalne plakete dobili su Amir Purić (Deutsche Welle), Nataša Tadić (TV N1) i Balkanska istraživačka 
mreža (BIRN).  
Novinarska nagrada se dodjeljuje devetu godinu zaredom. 
 
 

 

Dobitnici Novinarske nagrade Srđan Aleksić, Banjaluka, decembar 2019. 

 

 

 

 

 

 

 

 

 

 

 

 

 



ZAJEDNICE RAZLIČITIH, ALI RAVNOPRAVNIH GRAĐANA - RAVNOPRAVNO RAZLIČITI 

Projekat „Zajednice različitih, ali ravnopravnih građana“, ima za cilj postići veći nivo uključenosti 
organizacija civilnog društva u procese evropskih integracija, fokusirajući se na povećanje socijalne 
uključenosti i nediskriminaciju osoba sa invaliditetom. Projekat provodi organizacija “UDAS”, u 
partnerstvu sa Helsinškim parlamentom građana Banja Luka i Udruženjem građana ”Nešto više”, 
Sarajevo. 

Helsinški parlament građana je organizovao radionicu “Monitoring i izvještavanje za potrebe pisanja 
alternativnih izvještaja” za osobe sa invaliditetom, na kome je učestvovalo 12 osoba sa invaliditetom iz 
cijele BiH. Nakon toga su fromirana dva tima koja rade analizu pristupačnosti izbornog procesa u BiH i 
analizu pristupačnosti seksualnom i reproduktivnom zdravlju.  

Od značajnijih aktivnosti u protekloj godini izdvajamo dvije kampanje koje su pokrenute: „Sva lica 
pristupačnosti“ – kampanja koja podiže svijest građana o arhitektonskim i infromacionim barijerama 
koje su prepreka za inkluzivnost OSI u društvu, te kamapanja pod nazivom Dani otvorenih vrata, 
povodom Dana osoba sa invaliditetom, gdje su zvaničnici sa svih nivoa vlasti volontirali na jedan dan u 
organizacijama osoba sa invaliditetom.  

 

 

 

Okrugli sto pod nazivom „Sva lica pristupačnosti“, Tuzla, 6. novembar 2019. 

 

 

 

 

 

 



Živa biblioteka 
 
U sklopu projekta „Aktivizam civilnog sektora za pomirenje u regionu bivše Jugoslavije – podrška 
REKOM-u“ realizovali smo petomjesečni projekat „Živa Bibilioteka“. U sklopu projekta organizovan je 
trening za nove „žive knjige“ kako bismo upotpunili fundus knjiga za Živu biblioteku koju već nekoliko 
godina provodimo u sklopu projekta Pro-Budućnost, a koju čine uglavnom žrtve rata. Radionicu je 
prošlo osam novih knjiga. Nakon treninga, organizovali smo i jednu sesiju Žive biblioteke u banjalučkom 
Kampusu, kojoj je prisustvovalo više od 50 učesnika, uglavnom studenata banjalučkog univerziteta. 
 
Pored toga, snimljen je i video koji govori o tome šta su zapravo „žive biblioteke“, ko su „žive knjige“ i 
zašto je važno razbijati predrasude koje imamo prema drugima i drugačijima. Video se može pogledati 
na sljedećim linkovima:  
https://www.youtube.com/watch?v=o0OLAprENrE 
https://www.facebook.com/hCaBL/videos/441430176479858/ 
 

 

Živa biblioteka, Kampus Banjaluka, septembar 2019. 

 

 

 

 

 

 

https://www.youtube.com/watch?v=o0OLAprENrE
https://www.facebook.com/hCaBL/videos/441430176479858/


(O)ŽIVIMO JAVNE PROSTORE III  

Helsinški parlament građana Banja Luka je  u periodu od 1. aprila do 30. novembra 2019. realizovao 

projekat „(O)živimo javne prostore III“ s ciljem orodnjavanja javnih prostora na području grada 

Banjaluka,  i to kroz iniciranje promjene naziva jedne ulice u Banjaluci i pilotiranje feminističke ture 

kroz grad.  

✓ U prvoj fazi realizacije projekta urađena je analiza naziva i broja ulica na teritoriji grada 

Banjaluka iz rodne perspektive. Analiza je pokazala da u Banjaluci dominiraju ulice sa muškim 

imenima u nazivu i da je broj ulica koje su dobile ime po nekoj ženi zanemarljiv. Od ukupno 650 

ulica na teritoriji grada, samo 5,4% njih je imenovano po ženama.  Od 35 ulica koje imaju 

ženski naziv u imenu, samo dvije ulice se nalaze u užem centru grada.  Analiza je uključila i 

pregled pravnog okvira, odnosno analizu pravnih koraka i postupaka na osnovu kojih se može 

podnijeti inicijativa za promjenu naziva ulice u gradu. 

 

 

✓ Paralelno sa analizom, radili 

smo i na kreiranju Bojanke u 

kojoj smo predstavili kratke 

biografije i ilustracije 10 žena 

različitih zanimanja koje su 

doprinijele razvoju grada na 

Vrbasu, ali koje nemaju svoje 

ulice u Banjaluci. Dio tiraža 

Bojanke uručili smo 

nevladinim organizacijama 

koje rade sa djecom, a jedan 

dio smo poklonili Dječijoj 

biblioteci u Boriku.   

 

 
 

 

✓ Stanare u Ulici Branka Popovića 41 od A do H  pokušali smo animirati da pokrenu inicijativu da 

svoju ulicu, koja trenutno ima privremeni naziv, nazovu po nekoj od žena koje su radile i 

http://hcabl.org/wp-content/uploads/2019/09/BOJANKA-za-web-final.pdf


stvarale u Banjaluci, a o kojima se malo ili ništa ne zna. Glasanje o ovoj inicijativi organizovano 

je putem viber ankete, ali je završeno bez konačne odluke o promjeni naziva ulice. 

 

✓ U novembru smo organizovali prvu oglednu feminističku turu kroz Banjaluku. Prvi korak u 

pilotiranju ture bio je formiranje Radne grupe čiji zadak je bio da osmisli koncept i sadržaj 

feminističke ture, nakon čega se intenzivno radilo na prikupljanju, selektovanju i obradi građe i 

pripremi promotivnog materijala za turu. Učesnici pilot ture bili su predstavnici Gradske uprave 

i Skupštine grada Banjaluka i gradskih javnih institucija. Trenutno tura „pokriva“ šest lokacija u 

gradu i prati život, borbe, uspjehe i stradanja više od 30 žena koje su, na ovaj ili onaj način, bile 

povezane sa gradom na Vrbasu. Osmišljena je na način, ne samo da upotpuni i obogati istorijski 

prikaz lokaliteta u gradu, nego i da orodni kulturu sjećanja i da joj taj tako nedostajući rodni 

pečat. 

 

 

 

 

 

 

 

 

 

 

 

 

 

 

 

 

 

 

 

„Bilo mi je zadovljstvo prisustvovati Feminističkoj turi kroz Banja Luku, gdje 

sam, moram biti iskrena ,čula mnogo informacija koje do tada nisam ni znala. 

Bilo je jako poučno i zanimljivo“.  

 

„Svidjelo mi se sve, od početka do kraja, bilo je zanimljivo, dinamično, dirljivo, 

edukativno i osvješćujuće“. 

 

„Sve pohvale za iscrpne podatke o više žena koje su dale  doprinos u razvoju 

društvenog, političkog i kulturnog života u Banjaluci u proteklom stoljeću. 

Vrlo zanimljiva priča o ženama koja se čula u feminističkoj turi sigurno će 

upotpuniti  i obogatiti turističku ponudu grada“.  

 

Neki od komentara učesnika/ca prve ogledne feminsitičke ture 



Podrška građanskom aktivizmu  

 

I u 2019-oj smo, zahvaljujući podršci francuske organizacije CCFD – Terre solidaire bili u mogućnosti 
podržati različite akcije i aktivnosti kao što su prikupljanje i slanje humanitarne pomoći migrantima u 
Unsko-sanskom kantonu, nabavka skromnih poklona za djecu iz socijalno ugroženih porodica u 
Banjaluci, podrška organizaciji Osmomartovskog marša i Trećeg banjalučkog feminističkog festivala, 
održavanje sastanaka sa predstavnicima civilnog društva okupljenih oko zaštite prava na slobodu 
okupljanja i mišljenja, dodjela novinarske nagrade “Srđan Aleksić”, itd. 
 
Treći po redu BLASFEM – Banjalučki feministički festival održan je u avgustu 2019. Festival je okupio 
teoretičarke, istraživačice, umjetnice i aktivistice iz BiH i regiona koje su govorile o odnosu prema tijelu, 
feminizmu i politici, erotici, seksualnosti i novim/starim solidarnostima. O položaju žena koje rade u 
tekstilnoj industriji, trgovinama i fabrikama, koje često ne mogu da odu u toalet, nemaju pravo na 
pauzu ili rade za platu od 100 EUR, otvoreno je govorio dokumentarni performans "Zajedno do 
dostojanstvenog rada“, u izvođenju Udruženja za radna prava žena Roza iz Zrenjanina. “Jedno je jasno - 
dok ne dođe do bolje organizacije žena na terenu, žena radnica i njihovog povezivanja sa sindikatima, ili 
bar dijelovima sindikata koji želi nešto da promijeni, do poboljšanja prava radnica neće doći”, proučili 
su iz Udruženja. 
Posljetioci/teljke su mogli, između ostalog, da čuju i priču o Dari Samardžiji i pogledaju izložbe “Tišina je 
ovde gluvoća” i “Priča za odrasle”. 
 
 
 

 
 



U sklopu projekta “Podrška građanskom aktivizmu” podržan je i odlazak predstavnice HPG BL Dragane 
Dardić u Ženevu na pred-sesiju uoči trećeg Univerzalnog godišnjeg pregleda (UPR) o stanju ljudskih 
prava u Bosni i Hercegovini koja je održana 11. oktobra. Dardić je, kao jedna od članica neformalne 
koalicije za praćenje UPR procesa, na pred-sesiji govorila o ugrožavanju prava na slobodu okupljanja i 
izražavanja u BiH, posebno u RS, te tendencijama da se dalje suzi prostor za rad civilnog sektora. 
Posebno je skrenula pažnju na zastrašivanje, policijsko nasilje i privođenja članova i simpatizera grupe 
Pravda za Davida, sa preporukom da se od države traži da zaustavi represiju nad članovima PzD. 
Inače, UPR predstavlja jedinstven proces u okviru koga se vrši periodični pregled stanja ljudskih prava u 
sve 193 države članice Ujedinjenih nacija.   

 

 

UPR pred-sesija, predstavnici civilnog sektora iz BiH govore pred predstavnicima stalnih misija pri Ujedinjenim nacijama u 
Ženevi, 11. oktobar 2019. 

 

 

 

 

 

 

 

 

 

 



Programsko područje:  

Zalaganje za rodnu jednakost   

Opšti cilj programskog područja je smanjenje svih oblika rodne diskriminacije i stvaranje okruženja u 
kojem žene i muškarci imaju jednake mogućnosti. Realizujemo ga kroz umrežavanje i podršku 
inicijativama u vezi sa rodnim pitanjima, osnaživanje žena koje su trenutno najveća marginalizovana 
grupa za učešće u javnom i političkom životu, edukaciju žena i muškaraca o pitanjima rodne jednakosti, 
treninge za žene u razvijanju različitih vještina, kampanje, istraživanja i analize javnih politika.  

U okviru programskog područja u 2019. godini radili smo na projektima  „Orodnjavanje ustavnih 
Promjena III“, „Ženska ljudska prava u BiH i EU integracije III“,  „Unapređenje ženskih radnih prava” 
i na  partnerskom projektu  „Mir sa ženskim licem“.   
 

ORODNJAVANJE USTAVNIH PROMJENA  
 
Uz podršku fondacije Kvinna till Kvinna nastavili smo kontinuirani rad na orodnjavanju Ustava BiH. 
Ciljevi projekta za period 2019-2020 su povećanje vidljivosti Platforme ženskih prioriteta sa 
amandmanima na Ustav iz rodne perspektive među građanima/kama i nosiocima/iteljicama vlasti  i 
unapređenje zalagačkih mehanizama za uključivanje rodne komponente u ustavne promjene. 
 
Tokom 2019. godine realizovane su sljedeće aktivnosti: 
 

- Treća skupština Inicijative održana je 10. juna 2019. u Banjaluci na kojoj je Koordinirajuća 

organizacija predstavila rad Inicijative u prethodne dvije godine, kao i planove za narednih 

18 mjeseci. Skupštini je prisustvovalo 11 članica koje su evaluirale dosadašnji rad Inicijative i 

izabrane su nove članice Koordinacionog odbora Inicijative, a Helsinški parlament građana 

Banja Luka je opet izabran za organizaciju koja koordiniše rad Inicijative naredne dvije 

godine.  

 

 



- Prvi sastanak novog saziva Koordinacionog odbora Inicijative održan je 2. oktobra 2019. u 

Sarajevu. Na prijedlog Koordinacionog odbora revidirani su neki članovi u ključnim 

dokumentima Inicijative (Poslovnik o radu Koordinacionog odbora i Kodeks djelovanja 

Inicijative), i realizovane su i 4 dodatne aktivnosti za koje su članice Odbora smatrale da ih je 

neophodno uraditi u okviru Akcionog plana radi bolje vidljivosti Inicijative. 

- Objavljena je i prva analiza predviđena ovim projektom pod nazivom Ustav BiH i Opšta 

preporuka 33 CEDAW Komiteta. Analiza odgovara na pitanje zašto je važno da država BiH 

implementira preporuku 33 CEDAW Komiteta i u Ustav BiH inkorporira gender komponentu, 

te na koji način su to uradile susjedne zemlje i zemlje u EU.  

- Članice Inicijative “Građanke za ustavne promjene“ uspjele su po prvi put ikada organizovati 

zajednički sastanak sa apelantima koji su podnijeli apelacije pred Evropskim sudom za 

ljudska prava u Strazburu zbog ustavne diskriminacije u izbornom procesu, a koji je održan 

3.12.2019. godine u Sarajevu. Svrha zajedničkog sastanka je bila razmjena mišljenja po 

pitanju podnesenih apelacija protiv BiH, sagledavanje trenutne situacije i retrospektiva 

neuspjelih pokušaja državnih vlasti da implementiraju presude i eliminišu diskriminatorne 

odredbe Ustava i Izbornog zakona. Sastanku su prisustvovala 3 apelanta (Zornić, Finci i 

Pudarić), a u finaliziranju rezultata sastanka – Otvorenog pisma je učestvovao i apelant Ilijaz 

Pilav. U ime Inicijative i apelanata Otvoreno pismo je poslano na 27 adresa domaćih i 

međunarodnih institucija i organizacija (OHR, EU kancelarija u BiH, Predsjednisšvo BiH, 

Evropski sud za ljudska prava, Parlamentarna skupština BiH,...), kao i bh. medijima u kojem 

su iznijeta 3 zahtjeva: da se pitanje implementacije presuda Evropskog suda za ljudska 

prava, odnosno eliminacija diskriminacije u izbornom procesu, razgraniči od svih drugih 

politički instrumentaliziranih pitanja ustavne reforme; da se implementacija presuda vodi u 

pravnom postupku, onako kako je predviđeno članom X Ustava umjesto da se pretvara u 

politički proces; i da se u propisanoj proceduri izmjeni Ustav BiH, usvajanjem amnadmana 

kojim bi se, u skladu sa presudama Evropskog suda, uredio izbor članova Predsjedništva BiH, 

tako da svi građani i građanke Bosne i Hercegovine uživaju puno aktivno i pasivno biračko 

pravo na teritoriji cijele države, bez obzira na to da li se izjašnjavaju kao pripadnici bilo kojeg 

naroda ili ne i nezavisno od svog mjesta prebivališta. 

- U okviru Akcionog plana Inicijative u 2019. godini radne grupe su realizovale 24 aktivnosti:  

1. Radna grupa za lobiranje i zalaganje održala je 6 sastanaka sa zastupnicima/cama 

državnog parlamenta i predstavnicima/cama relevantnih entitetskih i državnih 

institucija. 

2. Radna grupa za medijsko predstavljanje realizovala je 7 aktivnosti: 4 intervjua 

objavljena na blogu Inicijative i 3 radio emisije. 



3. Radna grupa za predstavljanje u javnosti je realizovala 11 aktivnosti: učestvovanje i 

podrška organizaciji nekoliko velikih događaja u BiH (Osmomartovski marš u Banjaluci, 

Sedmica ženske solidarnosti i izgradnje mira, BLASFEM III), četiri ulične akcije (Gračanica, 

Zenica, Foča i Modriča), jednu panel diskusiju (Sarajevo), jedan okrugli sto (Kozarska 

Dubica) i dva predstavljanja Inicijative (Zenica).   

Putem svih ovih aktivnosti, Inicijativa je tokom 2019. dobila 171 novih Podržavatelja 
Inicijative. 

 
- Na kreiranju novog Akcionog plana za 2020. i 2021. godinu radilo je 11 članica Inicijative 

koje su kreirale Akcioni plan od 25 aktivnosti, a koji će služiti kao smjernica za rad tokom 

naredne dvije godine. 

- Objavili smo i “Planer promjena” koji sadrži 12 amandmana iz Platforme ženskih prioriteta 

sa amandmanima na Ustav BiH iz rodne perspektive. Planer će služiti kao podsjetnik svim 

zastupnicima/cama na parlamentarnom i entiteskom nivou i predstavnicima/cama političkih 

partija da je potrebno voditi rodno odgovorne politike na svim nivoima vlasti, kao i da je 

krajnje vrijeme za pokretanje ustavnih promjena, usvajanje rodno odgovornih amandmana i 

uklanjanje diskriminatornih odredbi iz Ustava BiH. Planer je dostavljen na adrese 296 

parlamentaraca i 50 predstavnika političkih partija. 

- Nastavljeno je redovno objavljivanje tekstova na blogu 

https://gradjankezaustavnepromjene.wordpress.com/ i Facebook stranici Inicijative, kao i 

saradnja sa radijom Slobodna Evropa na kojem su objavljenja 2 radio priloga u emisiji ”Na 

vratima Evrope” i dva teksta koja su se odnosila na aktuelizaciju ustavnih reformi. Takođe, 

tokom 2019. u saradnji sa Radijom Federacije BiH realizovali smo 3 radio emisije čiji je cilj 

bio ukazivanje na posljedice diskriminatornih odredbi u Ustavu i njihov uticaj na živote 

građana u BiH. 

 

 
 
 
 

 
 
 
 
 
 

https://gradjankezaustavnepromjene.files.wordpress.com/2017/07/platforma-zenskih-prioriteta-za-ustavne-promjene-sa-amandmanima-na-ustav-bih-iz-rodne-perspektive-1.pdf
https://gradjankezaustavnepromjene.files.wordpress.com/2017/07/platforma-zenskih-prioriteta-za-ustavne-promjene-sa-amandmanima-na-ustav-bih-iz-rodne-perspektive-1.pdf
https://gradjankezaustavnepromjene.wordpress.com/


ŽENSKA LJUDSKA PRAVA I EU INTEGRACIJE III   
 
Helsinški parlament građana nastavio je u 2019.  sa realizacijom projekta “Ženska ljudska prava i EU 

integracije III” čiji je glavni cilj integrisati ženska ljudska prava i ravnopravnost polova u procese 

pristupanja Bosne i Hercegovine Evropskoj uniji. Projekat je finansiran od strane švedske fondacije 

Kvinna Till Kvinna i realizovan je u periodu od 1. januara 2019. do 31. decembra 2019. godine. 

U toku 2019. godine implementirali smo sljedeće aktivnosti: 

► Tri javna foruma 

Prvi javni forum održan je 18. marta na Fakultetu političkih nauka u Sarajevu i okupio je 40 

studenata/ica koji su upoznati sa ciljevima projekta i koji su izrazili želju da u projektu učestvuju kroz 

pisanje radova o temama u vezi sa rodnom ravnopravnošću. Kao rezultat ostvarene saradnje, 

studentski rad o temi „Penzioni jaz između muškaraca i žena u zemljama EU“, objavljen je našem web 

portalu (www.hcabl.org).  

Drugi javni forum  održan je 22. maja na Fakultetu političkih nauka u Tuzli i okupio je 10 studenata koji 

su, takođe, pokazali interesovanje za učešće u projektu i saradnju sa HPG i u budućnosti.  Studentski 

rad iz Tuzle objavljen je na našoj stranici pod nazivom „Žene, rad i siromaštvo u BiH“.  

Treći javni forum održan je 13. juna na Fakultetu političkih nauka u Mostaru i okupio je 17 

studenata/ica. Na osnovu dogovora, i studentski rad iz Mostara o temi „Žene u novinarstvu“, objavljen 

je na našem web portalu.  

Tokom 2019. nastavljena je saradnja i sa Pravnim fakultetom u Banjaluci, čiji studenti/ice su, i u 

prethodne dvije godine realizacije projekta,  pisali radove u vezi sa temom rodne ravnopravnosti. U 

2019. objavljen je njihov rad o temi „Nasilje nad ženama kroz primjere Evropskog suda za ljudska 

prava“. 

► Nastavili sa objavljivanjem sadržaja na ukljuciseu.org  

Web platforma ukljuciseu.org, koja je početkom 2019. integrisana u sajt hcabl.org, imala je više od  140 

hiljada pregleda, a naša Fejsbuk stranica imala je 800 pratilaca.  

Posebnu pažnju u 2019. izazvala je nova rubrika „Stub srama“ u kojoj objavljujemo seksističke 

komentare funkcionera, javnih ličnosti i institucija.  

► Osmislili Upitnik za provjeru rodne senzibilnosti parlamenata u BiH na svim nivoima 

Na osnovu „alata“ i preporuka Evropskog instituta za rodnu ravnopravnost (EIGE), HPG BL je izradio  

Upitnik za procjenu rodne senzibilnosti entitetskih i državnog parlamenta u BiH. Upitnik je poslan 

skupštinskim službama sva tri parlamenta. Na osnovu pristiglih odgovora i naše analize, tokom 2020. 

http://www.hcabl.org/
http://hcabl.org/zenska-ljudska-prava-i-evropske-integracije/


biće izrađena publikacija u kojoj će biti predstavljeni rezultati tog istraživanja i proslijeđeni relevantnim 

institucijama i pojedincima u BiH i EU.   

► Sastanci sa predstavnicima/ama Evropske unije 

Tokom 2019. godine imali smo niz sastanaka sa predstavnicima/ama Evropske unije u Bosni i 

Hercegovini kao i sa ključnim akterima u procesu evropskih integracija, kojima smo predstavili, ne samo 

aktivnosti na našem projektu, nego i situaciju u BiH u vezi sa ugrožavanjem prava na slobodu okupljanja 

i izražavanja. Takođe smo učestvovali i na drugim konferencijama i sastancima koji su imali za cilj 

diskusiju između organizacija civilnog društva, domaćih i međunarodnih organizacija i institucija o 

evropskim perspektivama Bosne i Hercegovine.  

 

 

Sastanak sa Radnom grupom odgovornom za odnose EU sa regionom Zapadnog Balkana, 2. juli 2019, Banjaluka 

 

 

 

 

 

 



STUDIJSKE POSJETE      

Tokom 2019. godine predstavnice Helsinškog parlamenta građana su učestvovale u više studijskih 

posjeta i sastanaka umrežavanja. 

► U novembru su predstavnice NVO sektora iz BIH i regiona učestvovale u „Sedmici zagovaranja“ u 

Briselu, tokom koje su imale priliku da se sastanu sa relevantnim predstavnicima evropskih institucija.  

Kroz šest sastanaka, evropskim parlamentarcima i ostalim predstavnicima evropskih institucija, 

predstavljeni su svi najvažniji problemi i izazovi civilnog društva u BIH, prije svega u borbi za 

ostvarivanje prava žena, kao i ključne zagovaračke tačke svake organizacije ponaosob.     

► U oktobru je HPG BL organizovao studijsku posjetu u Ženevu za sedmočlani bh. tim koji je 

učestvovao na 74. sesiji CEDAW komiteta na kojoj je država BiH branila svoj  Šesti periodični izvještaj o 

primjeni Konvencije  Ujedinjenih nacija o eliminaciji svih oblika diskriminacije žena u BiH.  

BH tim su činile predstavnice više nevladinih organizacija (Fondacija Udružene žene, Trial international,  

Prava za sve, Fondacija Cure, Inicijativa Građanke za ustavne promjene, Sarajevski otvoreni centar i 

HPG BL) koje su, tokom boravka u Ženevi, imale priliku da direktno članovima/icama CEDAW Komiteta 

predstave svoju listu prioriteta i zahtjeva u oblasti rodne ravnopravnosti. CEDAW komitet je u svoja 

Završna zapažanja i preporuke uvrstio skoro sve preporuke NVO sektora.  

 

 
74. sesija CEDAW Komiteta u Ženevi na kojoj je država BiH branila svoj   
Šesti periodični izvještaj o primjeni CEDAW u BiH, 30. oktobar, 2019. 

 
 
 



► U maju su se aktivistkinje iz BiH okupile u Sarajevu da izaberu svoje predstavnice u Savjetodavni 

odbor žena, koji čine žene iz civilnog društva, političkog i javnog života. Projekat "Uključimo žena u 

proces promjena," nastavak je aktivnosti započetih u 2017. sa ciljem osnaživanja žena i njihovog što 

brojnijeg  učešća u politici i javnom životu. Članica Savjetodavnog odbora u ime Helsinškog parlamenta 

građana je Lejla Gačanica. 

► U februaru je organizovana studijska posjeta Štokholmu tokom koje su predstavnice NVO sektora sa 

zapadnog Balkana razgovarale o onome što je postignuto u prethodnoj godini, nakon čega je razrađena 

nova strategija zagovaranja prema institucijama EU. Tokom boravka u Štokholmu, predstavnice NVO 

sektora sastale su se sa predstavnicima/cama Ministarstva zdravlja i socijalne zaštite i 

predstavnicima/cama Ministarstva inostranih poslova Švedske, kojima su predstavljeni izazovi i 

problemi sa kojima se suočava NVO sektor u borbi za ravnopravnost polova u regionu Zapadnog 

Balkana.   

 
 

 
 
 
 
 
 
 
 
 
 
 
 
 

 

 

 

 

 

 

 

 
 

 

 



Unapređenje ženskih radnih prava  
 
“Unapređenje ženskih radnih prava” je četverogodišnji regionalni projekat koji je Helsinški parlament 

građana, kao partnerska organizacija, počeo implementirati u martu 2018. godine, a čiji je cilj 

poboljšanje razumijevanja rodno zasnovane diskriminacije i jačanje zakona, politika i procedura za bolje 

rješavanje rodne diskriminacije u Jugoistočnoj Evropi, a posebno u vezi sa ženskim radnim pravima.  

Projekat se realizuje zajedno sa Ženskom  mrežom  Kosova,  Centrom ženskih prava (Crna Gora), 

Reactor (Makedonija), fondacijom  Kvinna till Kvinna (kancelarija u Srbiji), Gender Alliance for 

Development Center (Albanija), uz finansijsku pomoć Evropske unije i sufinansiranje Švedske razvojne 

agencije.  

U 2019. smo objavili i promovisali istraživanje „Rodno zasnovana diskriminacija u oblasti rada u BiH“, 

koje je uključilo analizu postojećeg pravnog okvira u BiH, prikupljanje podataka od sudova, sindikata, 

kancelarija za besplatnu pravnu pomoć, inspektorata rada, ombudsmena i drugih relevantnih 

institucija, a rađeni su i intervjui sa žrtvama diskriminacije, predstavnicama organizacija civilnog 

društva, sindikata kao i online anketa. 

 
Predstavljanje izvještaja o rodno zasnovanoj diskriminaciji u radu,  

EU info centar, Sarajevo, 17.5.2019. 
 

Istraživanje je poslužilo kao osnova za dalje zagovaračke aktivnosti i pokretanje inicijativa. Tokom ovog 

projektnog perioda uspostavili smo dobru saradnju i pridružili se aktivnostima nekih veoma važnih 

nevladinih organizacija i međunarodnih organizacija u Bosni i Hercegovini. Neki od njih su Atlantska 

inicijativa (sa kojom ćemo zajedno raditi na povećanju broja institucija u BiH koje razvijaju i primjenjuju 

Smjernice  za sprečavanje rodno zasnovanog uznemiravanja i seksualnog uznemiravanja), Misija OSCE-

a u BiH (složili smo se da ćemo sarađivati u oblasti obrazovanja i informisanja advokata, sudija i tužilaca 

http://hcabl.org/wp-content/uploads/2019/05/Rodno-zasnovana-diskriminacija-na-radu-u-Bosni-i-Hercegovini.pdf


u Bosni i Hercegovini o ovoj temi), Ženski savjetodavni odbor Sindikata trgovine i uslužnih djelatnosti 

STBIH, te Agencija za ravnopravnost polova koja je pripremila Preporuku poslodavcima o 

ravnopravnosti polova u radu i zapošljavanju i dostavila je poslodavcima, inspekcijama rada i drugim 

nadležnim institucijama. 

Iskoristili smo rezultate istraživanja kako bismo i druge aktere, kao što su zakonodavci, 

parlamentarci/ke i ministri/ce na državnom, entitetskom i kantonalnom nivou, savjetnici/ce lidera/ki 

političkih stranaka, predstavnici/ce sindikata i srednjoškolci/ke, informisali o potencijalnim 

aktivnostima koje treba preduzeti kako bi se spriječila rodno zasnovana diskriminacija u oblasti rada.  

28 medija izvjestilo je o nalazima projekta i istraživanja. Info grafika koju smo osmislili s 

najrelevantnijim nalazima i podacima dosegla je do 78. 936 ljudi širom BiH. 

 

 
Info sesija za dodjelu malih grantova u okviru projekta “Unapređenje ženskih radnih prava” 

oktobar 2019, Banjaluka 

 
 
 
 
 
 



PARTNERSKI PROJEKTI:  
 
MIR SA ŽENSKIM LICEM - ŽENSKA INICIJATIVA ZA SUOČAVANJE SA PROŠLOŠĆU   
 

Osmu godinu zaredom organizacije civilnog društva, okupljene u Inicijativi Mir sa ženskim licem, 8. 
decembra obilježavaju Dan sjećanja na stradanje žena u ratu. Aktivistkinje Helsinškog parlamenta 
građana i Fondacije Udružene žene su u Banjaluci organizovale uličnu akciju dijeljenja promotivnog 
materijala i kroz razgovor sa građanima i građankama ovog grada ukazale na isključenost žena u 
procesima memorijalizacije ratnih stradanja u BiH u periodu 1992-1995 i na taj način promovisale 
potrebu da se i ženama stradalim u ratu oda prizanje tako što će im se posvetiti makar jedan dan na 
koji bismo se prisjetili ženskih iskustava, doprinosa i stradanja u procesu oblikovanja zajedničke kulture 
sjećanja. 

Inicijativa za utvrđivanje Dana sjećanja na stradanje žena u ratu u BiH pokrenuta je krajem septembra 
2014. godine kada je Parlamentu BiH podnesen zahtjev da se 8. decembar zvanično obilježava kao Dan 
sjećanja na žene žrtve rata. Nažalost, ovaj zahtjev je odbijen, ali su aktivistice širom BiH od tada 
odlučne u namjeri da zagovaraju da se ovaj datum posveti svim ženama stradalim u ratu. 

 

 

Ulična akcija dijeljenja promotivnog materijala, Banja Luka, 10.12.2019. 

 

Projekat “Mir sa ženskim licem – ženska inicijativa za suočavanje sa prošlošću” je zajednički projekat 

Fondacije “Lara” i Udruženja “HO Horizonti” iz Tuzle koji za cilj ima uključivanje žena u procese 

izgradnje mira u BiH, a finansijski je podržan od švedske fondacije Kvinna till Kvinna. Projekat okuplja 

aktivistkinje iz 12 ženskih organizacija sa cijelog prostora Bosne i Hercegovine. 

 
 



INFO KUTAK 
____________________________________________________________________________________ 

Osuda napada na novinare  
 
Helsinški parlament građana Banjaluka pridružio se protestnoj pres konferenciji koju je u februaru 
organizovao Klub novinara Banjaluka, povodom prijetnji upućenih redakciji “EuroBlica” i novinarki 
Milkici Milojević. Sa konferencije je poručeno da su napadi na novinare napadi na slobodu javne riječi i 
demokratiju, i da svaki napad mora biti istražen i procesuiran kako bi se javnosti poslala jasna poruka 
da je nasilje i zastrašivanje nedospustivo i da će biti kažnjeno. „Živimo u atmosferi straha i pod 
pritiskom, ne samo novinari/ke i aktivisti/kinje, nego i svi misleći ljudi i svi građani/ke koji javno 
iskazuju nezadovoljstvo i traže odgovornost”, rekla je, tim povodom, Dragana Dardić dodajući da 
najave izmjena pojedinih zakona predstavljaju dodatnu, vrlo ozbiljnu prijetnju za uživanje prava na 
slobodu mišljenja i okupljanja u BiH.  
 

Studijska posjeta Njemačkoj  
 
Helsinški parlament građana Banjaluka je u martu učestvovao u petodnevnoj studijskoj posjeti 
Njemačkoj koju je organizovala Hajnrih Bel fondacija.  U okviru posjete, aktivisti/kinje različitih NVO 
obišli su Hamburg i Berlin i upoznali se sa organizacijama i projektima koji sa bave ekologijom, održivim 
razvojem, uključivanjem zajednice, podrškom migrantima. Posjeta je obuhvatala i sastanke unutar 
gradskih institucija i fakulteta i sastanke sa gradskim odbornicima/cama.  
 

 
 
 
 
 
 
 



Osmomartovski marš 

 
"Solidarne protiv institucionalnog nasilja prema ženama" bila je parola Osmartovskog marša koji je, 
osmu godinu za redom, održan u Banjaluci. "Ovogodišnjom parolom želimo da ukažemo na 
institucionalno nasilje koje žene preživljavaju kada se odluče da nadležnim organima prijave nasilje. 
Često smo svjedoci dodatnih viktimizirajućih, obeshrabrujućih i osuđujućih komentara službenih osoba 
različitih institucija upućenih ženama poput: „Šta ćeš ti na trgu s malim djetetom?“, „Kako si bila 
obučena“, „Šta si radila u to doba sama napolju?“, „To je bio samo jedan šamar“, " izjavila je Milica 
Pralica, aktiviskinja Udruženja građana "Oštra nula". 

 

 
 
Sa marša je od nadležnih institucija zatraženo da zakonski regulišu i omoguće ženama žrtvama nasilja 
prisustvo osobe od povjerenja tokom svih procedura pred institucijama koje su subjekti zaštite od 
nasilja u porodici; da se ženama vjeruje zbog nasilnog iskustva koje su preživjele; da se iz kuće uklanja 
počinilac nasilja, a ne žene i djeca koji su preživjeli nasilje; da se primjenjuju zaštitne mjere propisane 
Zakonom o zaštiti od nasilja u porodici RS; te da se zakoni primjenjuju bez miješanja ličnih uvjerenja 
službenih lica. 
U organizacija Osmomartovskog marša su bili uključeni: “Oštra nula”, Helsinški parlament građana, 
Centar za mlade KVART, Udruženje žena s invaliditetom “Nika”, BASOC, Fondacija Udružene žene, 
Centar za životnu sredinu, Inicijativa Građanke za ustavne promjene i Mreža za izgradnju mira. 
 
Posjeta Ukrajini  

Kancelarija forumZFD – Ukrajina je 21. i 22. marta 2019. godine organizovala radionicu za razmjenu 
iskustava u Odesi, na kojoj su sudjelovali i gosti iz Bosne i Hercegovine: Goran Bubalo i Aleksandar Žolja 
iz Mreže za izgradnju mira i Sunita Dautbegović Bošnjaković, iz foruma ZFD – Bosne i Hercegovine. Oni 
su, sa kolegama/icama iz Ukrajine, podijelili svoje uspjehe, izazove i naučene lekcije sa posebnim 
osvrtom na Mrežu za izgradnju mira koja je osnovana 2010. godine i koja okuplja više od 170 članica. 
Bilo je korisno za učesnike/ice radionice da saznaju više o praktičnim alatima koje je razvila Mreža, kao i 
da razmotre i uporede kontekste BiH i Ukrajine i razgovaraju o problemima zajedničkim za obje zemlje. 

 



JAVNO OKUPLJANJE U BOSNI I HERCEGOVINI – LJUDSKO PRAVO, A NE PRIVILEGIJA 
 

Sloboda javnog okupljanja je ljudsko pravo, a ne privilegija, i ne smije biti ugrožena represijom, 
stvaranjem atmosfere straha i donošenjem restriktivnih zakona. Ovo je bila jedna od poruka upućenih 
sa konferencije koju je, 11. aprila u Banjaluci, zajedno organizovalo 10 organizacija civilnog društva.  
Sa skupa je upućen javni apel vlastima i institucijama Republike Srpske u kojem se zahtijeva odustajanje 
od zakonskih rješenja koja ograničavaju uživanje ljudskih prava i građanskih sloboda i koja nisu u skladu 
sa međunarodnim standardima. Takođe, zatraženo je da se prestane sa reduciranjem javnih prostora 
za mirna i spontana okupljanja i sprečavanjem okupljanja građana koji traže da se otkrije ko je ubio 
Davida Dragičevića. U apelu se traži i departizacija sistema, te efikasna istraga o svim napadima na 
novinare i sankcionisanje svih koji u javnom prostoru zabranjuju novinarima dostojanstven i siguran 
rad, te koriste govor mržnje i stvaraju atmosferu linča. 
Organizacije koje su potpisale apel sa pet zahtjeva vlastima Republike Srpske su: Banjalučki centar za 
ljudska prava, Helsinški parlament građana, Transparency International BiH, UG eTrafika.net, 
Udruženje BH novinari, Klub novinara Banja Luka, Centar za mlade KVART, Centar za informativnu 
dekontaminaciju mladih Banja Luka, UG Oštra nula i Centar za životnu sredinu.  

 

Sa skupa je poslat i zahtjev MUP-u RS da iz procedure poveče izmjene Zakona o javnom redu i miru RS, 
kojima se snimanje i fotografisanje policije i drugih službenih lica sankcioniše kao ometanje u vršenju 
službe i kažnjava novčanom kaznom do 1.500 KM ili zatvorom do 60 dana. 

Na konferenciji u Banjaluci predstavljen je i izvještaj Civil Rights Defenders o javnim okupljanjima u BiH 
u posljednje dvije godine, te upozoreno da većina zakona iz ove oblasti u cijeloj BiH nije u skladu sa 
međunarodnim i evropskim standardima. 



Pravda za Davida – pokušaji zaštite prava na okupljanje i kretanje  

Tokom marta  i aprila HPG BL je zajedno sa drugim NVO tražio od MUP RS odgovore da li je grupi 

Pravda za Davida zabranjeno okupljanje i na osnovu kojih propisa i da li je je u Banjaluci dozvoljeno na 

ulici govoriti i nositi na transparentima riječi kao što su „Pravda“ ili „Pravda za svu našu djecu“. Uputili 

smo dopise i skupštinskim odborima u vezi sa nacrtima izmjena i dopuna Zakona o javnom redu i miru i 

Zakona o policiji i unutrašnjim poslovima, tražeći povlačenje ovih nacrta iz procedure, zbog spornih 

odredbi o zabrani fotografisanja i snimanja službenih lica i proširenja ovlaštenja policije u kontekstu 

kada mogu nekog pozvati/privesti u stanicu. Potom smo se u junu oglasili zajedničkim saopštenjem za 

javnost zbog nastavljenog šikaniranja grupe PzD, legitimisanja i podnošenja prekršajnih prijava protiv 

članova ove grupe zbog okupljanja ispred hrama Hrista Spasitelja u Banjaluci, a nova pitanja upućena 

su i MUP RS: „Zašto policija ograničava slobodu kretanja određene grupe građana čija je jedina 

aktivnost paljenje svijeća u okviru crkvenog kompleksa?“; „Da li je Crkvena opština Banja Luka 

pokrenula zakonske postupke protiv lica koja navodno narušavaju njenu imovinu ili je policija reagovala 

samo na običan dopis od strane Crkvene opštine?“, „Na koji način policija određuje ko smije, a ko ne 

smije da se šeta na određenim mjestima i boravi u određenim ugostiteljskim objektima?“, itd.  

 

Reagovali smo i na hapšenje Brune Batinića, 20. juna, koji je, tokom šetnje kroz centar Banjaluke, 

zastao da porazgovara sa aktivistom grupe „Pravda za Davida“ Ozrenom Perduvom. Nakon što je odbio 

da pokaže lična dokumenta prilikom pokušaja policijskih službenika da ga legitimišu, Batinić je odvoden 

na saslušavanje u policijsku stanicu. Reagovali smo i na jednostrano izvještavanje medija o ovom 

događaju, ali je Vijeće za štampu odbacilo naše prigovore.  



Takođe, uputili smo zahtjev Okružnom sudu u Banjaluci da nam odobre status umješača na strani 

grupe Pravda za Davida, a u postupku koji je ova grupa inicirala pred Okružnim sudom za zaštitu prava i 

sloboda zajamčenih Ustavom protiv direktora policije RS Darka Ćuluma. Okružni sud je odbio naš 

zahtjev. 

Zahtjev Gradskoj upravi Banjaluka da povuku stikere 7/1  

U junu smo uputili zahtjev Gradu Banjaluka da što hitnije ukloni viber stiker koji na uvredljiv način 
prikazuje žene kao turističku atrkaciju, odnosno robu koju Grad nudi u okviru svojih turističkih 
potencijala.  

“Ovim stikerom Grad je uvrijedio i degradirao žene i poslao poruku javnosti da su tijela sve što 
Banjalučanke imaju da ponude. Tražimo javno izvinjenje Grada Banje Luke i da ubuduće, ako već imaju 
namjeru da promovišu žene, ne koriste ih samo kao statistički broj, nego da promovišu žene koje su 
značajno doprinijele razvoju našeg grada, a kojih itekako mnogo ima”. 

 
Sporazum o saradnji  
 
Predstavnici četiri nevladine organizacije iz Banja Luke – Helsinški parlament građana, Genesis Project, 
IN Fondacija i Organizacija amputiraca UDAS, potpisale su, 2. jula u Banjaluci, sporazum o udruživanju u 
Konzorcijum s ciljem transformacije lokalnih zajednica u BiH. Zajednički cilj Konzorcijuma je osnažiti 
socijalnu koheziju i otpornost zajednica, povećati toleranciju, osnažiti lokalne aktere za promjene i 
stvoriti prostor za zajedničke lokalne intervencije. 

 

 

 

 

 



Fikretova priča na Sarajevo Film Festivalu  

Helsinški parlament građana je i 2019. bio dio velikog Sarajevo film festivala. U okviru programa 
Suočavanje sa prošlošću (Dealing with the past) predstavili smo priču Fikreta Bačića, koji je dio naše 
Žive biblioteke i koji je u ratu izgubio 29 članova porodice.  Ideja ovog programa je da se režiserima i 
producentima prezentuju istinite priče i događaji iz BiH na osnovu kojih bi oni mogli napraviti film.  

 

 

Sarajevo Film Festival 2019 

 

25 godina Mreže Kuća ljudskih prava   
 
Aleksandar Žolja učestvovao je, sredinom novembra, na konferenciji Mreže Kuća ljudskih prava u 
Zagrebu. Na konferenciji je obilježena 25-godišnjica postojanja Mreže, te 10 godina postojanja Kuće 
ljudskih prava u Zagrebu. Helsinški parlament građana se već pet godina zalaže za uspostavljanje Kuće 
ljudskih prava u Banjaluci i ovo je bila prilika da se sa kolegama/icama iz drugih kuća razmijene iskustva 
i savjeti. 
 



 

 
Skupština Mreže za izgradnju mira  
 
Kao dugogodišnja članica Mreže za izgradnju mira učestvovali smo u drugoj Generalnoj skupštini Mreže 
koja je održana 15. i 16. novembra u Sarajevu . Predstavnik Helsinškog parlamenta građana, Aleksandar 
Žolja je u sklopu Skupštine prezentovao Platformu za mir i pozvao članice mreže da se prijave na male 
grantove unutar Pro-Budućnost projekta. Na skupštini je učetvovalo 70-tak članica, a Mreža trenutno 
broji preko 200 organizacija i škola.  Na skupštini je doneseno nekoliko odluka važnih za budućnost i 
rad Mreže.  

 
 

 



Forum za tranzicijsku pravdu  

U Zagrebu je 7. decembra 2019. održan 12. Forum za tranzicijsku pravdu pod nazivom „Da žrtve žive u 
pamćenju društva" na kojem su prisustvovale mnogobrojne članice Koalicije REKOM i organizacije 
civilnog društva iz regiona, kao i međunarodni i domaći eksperti za područje tranzicijske pravde.  

Iako nevladine organizacije sa prostora nekadašnje Jugoslavije već punih 13 godina ustrajavaju u 

zahtjevu da se oformi Regionalna komisija za utvrđivanje činjenica o ratnim zločinima i drugim teškim 

povredama ljudskih prava počinjenima na teritoriju nekadašnje SFRJ do toga i dalje nije došlo jer nema 

političke volje. Zaključak svih prisutnih na Forumu je da je sramota da su organizacije civilnog društva 

učinile više na polju suočavanja s prošlošću nego same države. Na Forumu je učestvovala i predstavnica 

HPG BL Željka Umićević. 

 

 

 

Godišnja konferencija Ženske mreže BiH   

Sredinom decembra učestovali smo na godišnjoj konferenciji Ženske mreže BiH na kojoj je, između 

ostalog, obilježena i desetogodišnjica postojanja i rada Ženske mreže na zaštiti  i promociji prava žena i 

djevojčica u Bosni i Hercegovni. Konferencija je bila prilika da se žene iz različitih nevladnih organizacija 

iz cijele BiH okupe, razmijene iskustva i rezlulate svoga rada i da zajedno kreiraju Feministički manifest 

– politički diskurs zaštite ženskih prava u BiH.  

 
 
 



Clean Clothes Campaign 

Kao članica mreže Clean Clothes Campaign učestvovali smo na tri sastanka, od kojih su dva bili redovni 

sastanci evropskih zemalja koje se bave tekstilnom proizvodnjom, a jedan regionalni sastanak članica iz 

Hrvatske, Srbije, Makedonije i Bosne i Hercegovine. Na sastancima smo analizirali trenutno stanje u 

tekstilnoj industriji u regiji, ali i šire, razgovarali o trenutnom stanju i uslovima rada i mogućim 

intervencijama u cilju unapređenja radnih prava zaposlenih u tekstilnom sektoru. Napravili smo plan 

aktivnosti za naredni period, odredili prioritete djelovanja i dogovorili načine saradnje, ali i razmijenili 

lična iskustva u dosadašnjem radu.  

 

I za kraj:  

izgradnja timskog duha u Pecki... 

 

 

 

 

 

... i na Vrbasu 

 

 

 

 
 
 
 



PUBLIKACIJE U 2019 
 
 

Rodno odgovorni ustavi su oni ustavi koji 
ispunjavaju međunarodno dogovorene 
standarde o ravnopravnosti polova. Među 
najvažnije međunarodne ugovore u oblasti 
ženskih ljudskih prava spada Konvencija 
Ujedinjenih nacija o eliminaciji svih oblika 
diskriminacije žena (CEDAW).  
Ova Konvencija sastavni je dio Aneksa I Ustava 
BIH, tako da je primjena njenih odredbi ne samo 
međunarodna, nego i ustavna obaveza Bosne i 
Hercegovine.   
Potpisnice Konvencije obavezale su se da će 
osuditi diskriminaciju žena u svim njenim 
oblicima i da će, između ostalog, načelo 
jednakosti muškaraca i žena ugraditi u svoje 
nacionalne ustave. Ovaj zahtjev dodatno je 
„pojačan“ Opštom preporukom 33.  
Zašto je važno i u Ustavu BIH  osigurati zabranu 

diskriminacije žena u svim oblastima života i kako su to uradile druge države, možete pročitati u 
publikaciji „Ustav BiH i Opšta preporuka 33 CEDAW komiteta“ , autorice Natalije Petrić.  

 

 

 

 

 

 

 

 

 

 

 

 

 

 

http://hcabl.org/wp-content/uploads/2019/12/Ustav-BiH-i-Op%C5%A1ta-preporuka-33-CEDAW-komiteta-web-1.pdf


Publikacija “Rodno zasnovana diskriminacija u oblasti 
rada u Bosni i Hercegovini” rezultat je istraživanja 
provednog u BiH tokom 2018. koje je kombinovalo 
različite metode: pregled literature, pravnu analizu, 
online anketu, intervjue sa relevantnim institucijama i 
dubinske intervjue sa ženama koje su doživjele rodno 
zasnovanu diskriminaciju na poslu ili prilikom 
zapošljavanja. Ovi intervjui pokazuju kako,zapravo, 
izgleda diskriminacija, sa svim njenim socijalnim, 
zdravstvenim i ekonomskim posljedicama – sve što 
statistika ne može da pokaže. 
Rezultati istraživanja su pokazali da je pravni okvir koji 
uređuje diskriminaciju na osnovu pola u oblasti rada i 
zapošljavanja fragmentiran i u praksi nekonzistentan; da 
su sudski postupci ekstremno dugi, finansijski i mentalno 
iscrpljujući, sa nejasnom praksom s teretom dokazivanja; 
da se, u strahu od gubitka posla, prešutno prihvataju 
uslovii rada koji su daleko ispod standarda zajamčenih 
postojećim zakonima; te da je, generalno, svijest o rodno 
zasnovanoj diskriminaciji izuzetno niska, kako kod 
zaposlenih, tako i kod poslodavaca. 

 

 
 
Alternativni izvještaj o aplikaciji Bosne i Hercegovine za 
članstvo u Evropskoj uniji 2019: Politički kriteriji rezultat je 
rada neformalne koalicije četrdeset (40) organizacija civilnog 
društva okupljenih oko Inicijative za monitoring evropskih 
integracija Bosne i Hercegovine. Izvještaj se prvenstveno 
odnosi na političke kriterije za članstvo u EU, ali sadrži i 
dodatke u vidu Specijalnih izvještaja o Opštim izborima 
održanim 2018, stanju u vezi s migrantima i izbjeglicama u 
BiH, te građanskim protestima u Republici Srpskoj. 

 

 

 
 

 

 

 

 

http://hcabl.org/wp-content/uploads/2019/05/Rodno-zasnovana-diskriminacija-na-radu-u-Bosni-i-Hercegovini.pdf
http://hcabl.org/wp-content/uploads/2019/05/Rodno-zasnovana-diskriminacija-na-radu-u-Bosni-i-Hercegovini.pdf


EDUKATIVNI PROGRAMI U PONUDI 

 

Civilno društvo i ljudska prava 

 

Osnovni treninzi 

Naziv treninga Teme 

Civilno društvo i aktivizam pojam civilnog društva, pojam nevladinih organizacija, uloga, 
status i zakonski okvir u BiH, formiranje i registrovanje nevladine 
organizacije, pojam aktivizma i sl... 

Ljudska prava u mojoj zajednici ljudska prava, istorijat, pojam diskriminacije, mehanizmi zaštite 
ljudskih prava, ugrožene grupe, modaliteti uticaja na vlast radi 
zaštite ljudskih prava... 

Ravnopravnost polova pojam pola i roda, pojam diskriminacije po osnovi pola, rodni 
stereotipi i predrasude, seksualnost, položaj žena i muškaraca u 
BiH društvu, zakonski okvir za ravnopravnost polova u BiH... 

 

 

Napredni treninzi/Treninzi za profesionalne grupe 

Naziv treninga Teme 

Rodno osjetljive politike pojam rodne analize, rodno osjetljive i rodno odgovorne 
praktične politike... 

Izvještavanje o različitostima u medijima uloga medija u savremenom društvu, stereotipi i predrasude u 
medijima, društveno marginalizovane grupe i njihovo prikazivanje 
u medijima, diskriminacija u medijima (mogućnost fokusa na 
specifične teme)... 

Rodno osjetljivo izvještavanje u medijima  uloga medija u savremenom društvu, portreti muškaraca i žena u 
medijima, diskriminacija u medijima, zakonski okvir za rad medija 
u BiH, rodna analiza medijskih sadržaja (mogućnost fokusa na 
specifične teme)... 

Razvoj volonterizma  Pojam volonterizma, načini za uključivanje i angažovanje 
volontera u rad organizacije, zakonski okvir, razvoj volonterske 
mreže ... 

 

Izgradnja kapaciteta organizacije 

Naziv treninga Teme 

Vođenje nevladine organizacije i pojam nevladine organizacije, zakonski okvir za djelovanje 



obezbjeđivanje sredstava za rad nevladinih organizacija, struktura nevladine organizacije i 
donošenje odluka, misija, vizija i programske aktivnosti nevladinih 
organizacija, načini finansiranja nevladinih organizacija... 

Izrada strateškog plana Strateško planiranje i važnost planiranja, misija i vizija, analiza 
problema, programsko planiranje, ciljevi i rezultati, analiza 
unutrašnjih i vanjskih pretpostavki za realizaciju plana, saveznici i 
protivnici... 

Izrada projektnih prijedloga Pojam projektnog prijedloga, analiza problema, ciljeva i rezultata, 
matrica logičkog okvira, popunjavanje forme projektnog 
prijedloga, finansijski aspekt projekta i projektni budžet, ugovor 
sa donatorima...  

Osnove finansijskog vođenja nevladinih 
organizacija 

Specifičnosti rada nevladinih organizacija i zakonski okvir, 
finansijske obaveze nevladinih organizacija prema državi i prema 
donatorima, usklađivanje zahtjeva donatora i domaćih 
finansijskih institucija, organizovanje finansijskog poslovanja u 
NVO... 

 

Izgradnja ličnih kapaciteta 

Naziv treninga Teme 

Javno zagovaranje, vođenje kampanje, 
lobiranje 

Pojam javnog zagovaranja, planiranje akcije javnog zagovaranja, 
ciljne grupe javnog zagovaranja, pojam kampanje, pojam 
lobiranja... 

Odnosi s javnošću i predstavljanje u 
medijima 

Pojam odnosa s javnošću, metode komunikacije u odnosima s 
javnošću, odnosi s medijima, kako postati vijest, načini 
komunikacije s medijima, saopštenje za javnost, pres 
konferencija, specifičnosti tv i radio nastupa... 

Rješavanje sukoba, pregovaranje i 
nenasilna komunikacija 

Pojam sukoba, načini rješavanja sukoba, interesno zasnovano 
rješavanje sukoba, pozicije i interesi u sukobu, mirenje i 
medijacija, komunikacijske vještine – nenasilna komunikacija... 

Pregovaranje Pojam pregovaranja, interesno zasnovano pregovaranje, pozicije i 
interesi, prepreke pregovaranju i put do sporazuma, faze u 
postupku pregovaranja, analiza opcija i utvrđivanje prijedloga... 

Facilitacija i donošenje odluka Pojam facilitacije, donošenje odluka u grupi, komunikacijske 
vještine, kompromis i konsenzus, put do konsenzusa, glasanje... 

Integralna sigurnost  pojam integralne sigurnosti, prepoznavanje izazova i prijetnji, 
analiza konteksta, kreranje sigurnog  prostora za rad i djelovanje, 
razvoj strategija za primjenu koncepta integralne sigurnosti ... 
 

  



 

Organizacijska struktura Helsinškog parlamenta građana Banja Luka 

 

 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

Skupština 

Upravni odbor 

Izvršna direktorica/or 

Programski sektor 
Rukovodilac/teljica programa 

Finansijski sektor 
Rukovodilac/teljica finansija 

Koordinatori/ce projekata 
Programsko područje:  

Jačanje civilnog društva i 
transformacija javne vlasti u 

servis građana 
 

Koordinatori/ce projekata 
Programsko područje: 

Programi za rodnu jednakost 

Koordinatori/ce projekata 
Programskopodručje: 

Ravnopravnost polova i 
Stvaranje uslova za jače 

uključivanje mladih u javni 
život 

Sektor za izdavačku 
djelatnost i odnose s 

javnošću 

Asistenti projekata 
Volonteri 

Računovodstveni biro 



 

PREGLED RASPOLOŽIVIH SREDSTAVA I TROŠKOVA U 2019 
IZNOS U  

KM 
IZNOS U 

EUR  
   

 
RASPOLOŽIVA SREDSTVA U 2019      
Neutrošena sredstva iz 2018 147177.44 75250.63  
Donatorska sredstva (grantovi projektnih partnera/donatora) 304174.18 155521.79  
Individualne donacije udruženju  478.43 244.62  
Donacije pravnih lica  0.00 0.00  
Prihodi od članarina  0.00 0.00  
Povrat PDV   0.00 0.00  

UKUPNO RASPOLOŽIVA SREDSTVA   451830.05 231017.04  
   

 
TROŠKOVI U 2019      
Neto plate   111 871,09 57198,78  
Porezi i doprinosi na plate  67123,14 34319,52  
Troškovi kancelarije (iznajmljivanje prostora, struja, voda, grijanje itd.)  8524.50 4358.51  
Troškovi telefona i interneta 2066.73 1056.70  
Troškovi spoljnog knjigovodstvenog servisa I revizije finansijskih 
izvještaja 

3931.80 2010.30 
 

Troškovi bankovnih provizija 2580.76 1319.52  
Troškovi aktivnosti   197743.76 101104.78  

UKUPNI TROŠKOVI  393841,78 201368,10  

    
Raspoloživa sredstva za 2019 451830.05 231017.04  
Ukupni troškovi u 2019 393841,78 201368,10  

Neutrošena sredstva u 2019 57988,27 29648,93  

    
 

 

 

 

 

 

 

 

 



Osoblje Helsinškog parlamenta  
građana:  

Dragana Dardić  

Aleksandar Žolja 

Željka Umićević 

Jelena Vukelić 

Rajna Radosavljević 

Bojana Trninić  

Milica Marković 

 

 
 
 
 
 

 

 

Članovi i članice Upravnog odbora:  

Milkica Milojević 

Goran Bubalo  

Jasmina Čaušević 

 

Članovi i članice Savjetodavnog odbora:  

Lidija Živanović 

Srđan Puhalo 

Gordana Katana 

Vladimir Turjačanin  

Sandra Dukić 

Siniša Marčić 

 

Donatori koji su podržavali naš rad u 2018. godini:  

Fondacija “Kvinna Till Kvinna” Švedska 
USAID  
Friedenskreis Halle e.V. 
Heinrich Böll Stiftung   
Evropska unija 
CCFD – Terre Solidaire  
Civil Right Defenders 

http://www.friedenskreis-halle.de/

